Heit – sogns – wird si des Weda drahn
Vielleicht wird uns da Sturm vawahn
Vielleicht regnt`s a ois wia da Täufi

Das wos kimmb – hon i koan Zwäufi

Oba des wos i nid sogen konn

Des is nämli – wonn kimmts – wonn ?

Bis jetzt is es uns daspoart no bliebn

hot woanders erscht sein Unwesen triebn

in Deitschfeistritz, in Tirol

worn schon etla Kölla voll

Strossen g`sperrt und überschwemmt
Oft wo hots schon gonz schen klemmt
Oba richtig firchten tua i mi nicht

Wäul – a bisserl – san ma jo eh g`richt

Tat oba a Tronado kemma

Derf ma s` neama auf die leichte Schuita nehma

A bei an Hogl miasst ma schaun

Und ebba a Garage aufbaun

Damit des`Auto nid daschlogt

Wäul des Auto a nid olls – vatrogt

Die Goartn-Mocherin tat si a nid g`frei 

Die Oarbeit kunnt umsunst g`wen sei
So hot hoit a niada seini Sorgn

Wia s` wirkli wird – des wiss ma Morgn

I – i war jo jedn wos er mecht vagunnt

Wonn des gangat – wonn ma s`kunnt

Wäul – allen Leuten recht getan

Ist eine Kunst die keiner kann
